
06. september 2012  

Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara: 

Naalakkersuisunut apeqqut: 

1. Kikkut (inuinnaat aamma sulliviit) nunami maani inimik/illumik pisisinnaappat ? 

2. Danskit inatsisaat Kalaallit Nunaanni atuutinngilaq (Illumik pisineq pillugu inatsit) tassa 

imaappoq nunat allamiut Danmarkimi aasarsiortarfimmik pisisinnaanngillat. Naalakkersuisunut 

oqaatigeqquneqarpoq nunami maani assigusumik inatsisiliornissaq eqqarsaatigineqarnersoq.  

(Inatsisartunut ilaasortaq Justus Hansen, Demokraatit) 

 

Tunngavilersuut: 

Maluginiarpara piffissap ingerlanerani inunnut danskisut innuttaassuseqanngitsunut illunik 

tunisisoqartartoq. Taamaasilluni illut taakku ukiup ingerlanerani sivikitsuinnarmi najorneqartarput. 

Immikkoortumut soqutiginninnera siunissami pisinnaasunik pissuteqarpoq. Tulluanngilarmi inissiat/illut 

pitsaasut sumiiffinni/illoqarfinni inissaaleqiffiusutut ilisimaneqartuni ukiup ilarujussua 

najorneqartassanngippata. 

Danmarkimi inatsisinik atortitsinermut ministereqarfik immikkut akuersissuteqaqqaartussaatitaavoq nunat 

allamiut Danmarkimi aasarsiortarfimmik pisissappata. Inatsisinik atortitsinermut ministeqarfik ataavartumik 

najorneqartussaanngitsunik pisisoqarnissaanut (pineqarlutik soorlu sunngiffimmi illut, aasarsiortarfiit 

imaluunniit ukioq kaajallallugu illut najorneqarsinnaasut, piginnittuisali ukioq kaajallallugu najorneq 

ajungaat),  taamaallaat akuersisarpoq qinnuteqartoq arlaatigut annertuumik Danmarkimut 

attuumassuteqarpat.  

Annertuumik attuumassuteqarneq soorlu pissuteqarsinnaavoq:  

- Danmarkimi najugaqarnikuusimaneq  

- Ilaqutaqarneq pissutigalugu immikkut Danmarkimut attuumassuteqarneq  

- suliffeqarneq pissutigalugu immikkut Danmarkimut attuumassuteqarneq   

- kulturi aqqutigalugu immikkut Danmarkimut attuumassuseqarneq  

-aningaasarsiornikkut Danmarkimut immikkut attuumassuteqarneq   

- illumut pisiariumasamut immikkut attuumassuteqarneq  

 

Apeqqutit akeqquneqarput ullut suliffiit naliginnaasut qulit iluanni. 

 


